Монгол Улсын Их Хурлын 2012 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 05 дугаар сарын 10-ны өдөр (Пүрэв гариг)-ийн хуралдаан 15 цаг 15 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүн Д.Балдан-Очир ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. 

Чөлөөтэй: Су.Батболд, Г.Баярсайхан, Э.Бат-Үүл, Ж.Энхбаяр;

Тасалсан: Б.Батбаяр, Р.Буд, Л.Гүндалай, Д.Батбаяр, Х.Наранхүү, Д.Энхбат;


Нэг. Усны нөөцийг бохирдлоос хамгаалах, усны бохирдлын хяналтын тухай хуулийн төсөл, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Байгаль орчин, аялал жуулчлалын сайдын зөвлөх Ц.Шийрэвдамба, Улсын Их Хурлын Байгаль орчин, хүнс, хөдөө аж ахуйн байнгын хорооны зөвлөх Б.Мяхдадаг, референт Б.Баярмаа нарын бүрэлдэхүүнтэй ажлын хэсэг байлцав. 


Хуулийн төслүүдийг анхны хэлэлцүүлэгт бэлтгэсэн талаар Байнгын хорооны дарга, Улсын Их Хурлын гишүүн Д.Балдан-Очир товч танилцуулав. 


Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 


Д.Балдан-Очир: - Усны нөөцийг бохирдлоос хамгаалах, усны бохирдлын хяналтын тухай хуулийн төсөл, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүдийн анхны хэлэлцүүлгийг дэмжиж байгаа гишүүд гараа өргөнө үү. 

Зөвшөөрсөн: 
11


Татгалзсан:

0


Бүгд: 


11


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Б.Бат-Эрдэнэ танилцуулахаар тогтов.
Хуралдаан 15 цаг 20 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




Д.БАЛДАН-ОЧИР

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН
БАЙГАЛЬ ОРЧИН, ХҮНС, ХӨДӨӨ АЖ АХУЙН

БАЙНГЫН ХОРООНЫ 2012 ОНЫ 05 ДУГААР САРЫН 10-НЫ ӨДӨР

(ПҮРЭВ ГАРИГ)-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ


Хуралдаан 15 цаг 15 минутад эхлэв.


Д.Балдан-Очир: - Хүнс, хөдөө аж ахуйн байнгын хороо ээлжит хуралдааны ирц бүрдсэн учраас Байнгын хорооны хуралдаан өнөөдөр 2012 оны 5 сарын 10-ны хуралдаан албан ёсоор нээгдэж байна. 


Өнөөдөр Байнгын хорооны хуралдаанд хэлэлцэх нэг асуудал байгаа. Улсын Их Хурлын гишүүн Н.Ганбямба, Ж.Сүхбаатар нараас Улсын Их Хуралд бүрэн эрхийнхээ дагуу санаачилж өргөн барьсан Усны нөөцийг бохирдлоос хамгаалах, усны бохирдлын хяналтын тухай хуулийн төсөл, Усны хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүдийг одоо өнөөдөр Улсын Их Хурлын нэгдсэн хуралдаанаар хэлэлцэх эсэхийг нь шийдсэнтэй уялдуулж залгуулна. Эдгээр хуулиудын анхны хэлэлцүүлгийг хийнэ. 

Одоо Байнгын хорооны хуралдаанд Байгаль орчны яамны сайдын зөвлөх Ц.Шийрэвдамба, ажлын хэсгийнхэн оролцож байна. 


Тэгээд гишүүддээ тодорхой тайлбар хэлэх хэрэгтэй байна. Тэгэхээр үүний өмнө 2012 оны 04 сарын 18, 25-ны, 5 сарын 2-ны өдрийн Байгаль орчны Байнгын хорооны хуралдаанаар Засгийн газраас өргөн мэдүүлсэн Усны тухай хуулийн анхны хэлэлцүүлгийг хийсэн. Тэгэхдээ энэ Байгаль орчныг хамгаалах багц хуулиудыг хэлэлцэх. Одоо энийг Улсын Их Хурлаар, Байнгын хороогоор хэлэлцүүлж батлуулахтай холбогдсон ажлын хэсэг дотор одоо саяны хуулийг санаачлагч манай Н.Ганбямба гишүүн мөн оролцож, ер нь хаврын чуулганы ачаалал, хэлэлцэх асуудал ихээхэн олонтой. Тийм учраас ажлын эрх ашгийн үүднээс өнөөдрийн Байгаль орчин, хүнс, хөдөө аж ахуйн байнгын хорооны анхны хэлэлцүүлгээр хэлэлцэж байгаа энэ гишүүдийн санаачилсан хуулийг Засгийн газрын өргөн мэдүүлсэн хуулийн төсөлтэй ажлын хэсэгтэй хамтатган хэлэлцэж, зарчмын зөрүүтэй саналын томъёоллуудыг хураалгасан. 

Энэ зарчмын зөрүүтэй саналын томъёололд өнөөдөр манай Байгаль орчин, хүнс, хөдөө аж ахуйн байнгын хороогоор хэлэлцэж байгаа. Энэ усны нөөцийг бохирдлоос хамгаалах, Усны бохирдолтын хяналтын тухай хуулийн төсөл, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн үзэл баримтлал, зохицуулах харилцаанд байгаа шинэлэг зүйлүүдийг мөн өмнөх Усны тухай хуультай нийцүүлж нэгтгэж зарчмын зөрүүтэй саналын томъёоллуудыг хураалгасан. 
Тэгэхээр зэрэг өөрөөр хэлбэл өнөөдрийн хэлэлцэж байгаа эдгээр хуулиуд дээр одоо өнөөдөр жишээлбэл хуралдаанд гарах ёстой байсан зарчмын зөрүүтэй саналын томъёоллуудыг одоо санаачлагч гишүүн Н.Ганбямба гишүүн, бусад гишүүд өмнөх Байнгын хорооны хуралдаан дээр оруулж одоо саналаа хураалгасан учраас одоо Улсын Их Хурлын өнөөдрийн нэгдсэн хуралдаанаас энэ хоёр хуулиудыг хооронд нь хамтатгаж, нийлүүлж хэлэлцэх ийм анхны хэлэлцүүлэг явуулахыг Их Хурлаас даалгасан. Тийм учраас бид бол өнөөдрийн Их Хурлаас гарах шийдвэртэй уялдуулж ажлаа угтуулан төлөвлөж ажилласан учраас өнөөдөр Байнгын хорооны нэгдсэн хуралдаан дээр нэг ёсондоо зарчмын зөрүүтэй шинээр гаргах санал одоо миний хувьд одоо хуралдаан даргалж байгаа Байнгын хорооны гишүүний хувьд, даргын хувьд ажлын хэсгийн ахлагч Л.Гансүх гишүүний хувьд, санаачлагч Н.Ганбямба гишүүний хувьд би зарчмын зөрүүтэй ахиад шинээр гарах саналын томъёолол байхгүй гэж үзэж байна. 
Тэгэхээр өнөөдөр Улсын Их Хурлын нэгдсэн хуралдаанд энэ нэгтгэн хэлэлцэж, зарчмын зөрүүтэй саналын томъёолол бэлтгэчихсэн. Өмнөх саналын томъёоллууд бол нэгдсэн хуралдаанд санал хураагдана. 
За Байгаль орчны энэ багц 10 хуулийг тав таван хуулиар одоо хувааж Байнгын хороо санал, дүгнэлтээ Улсын Их Хуралд оруулна. Тэгэхээр зэрэг 2012 оны 5 дугаар сарын 2-ны өдөр хуралдсан Байнгын хорооны нэгдсэн хуралдаанаас Байнгын хорооны санал, дүгнэлт гарсан байгаа. Энэ дээрээ нэмээд өөрөөр хэлбэл 5 дугаар сарын 10-ны өдөр мөн одоо Н.Ганбямба нарын гишүүдийн санаачилсан хуулийн төслийг хэлэлцсэн гэдэг энэ он сар, өнөөдрийн огноог тавиад, тэгээд энэ дүгнэлт дээр зохих ёсны өөрөөр хэлбэл дээрээс нь бас Н.Ганбямба нарын гишүүдийн санаачилсан энэ 3 хуулиудыг нэмж одоо тэр дүгнэлтийн эхний хэсэгт бас оруулаад, ингээд дүгнэлтийг бол одоо Улсын Их Хурлын нэгдсэн хуралдаанд оруулна. Илтгэгч нь бол Их Хурлын гишүүн Б.Бат-Эрдэнэ байгаа. 
За гишүүд ээ, ойлгогдож байна уу? Хэлэлцэх асуудал. Айхтар нарийн тайлбарласан. Дараа нь протокол үзэхэд ямар ч процессын алдаа байхгүй. 
За асуух, тодруулах зүйл байхгүй юу гишүүд ээ. За байхгүй байна. 
11-ээс 11. За тэгвэл санал нэгтэй баталлаа. 
Өнөөдрийн Байнгын хорооны хуралдаан дууссаныг мэдэгдье. 
Хуралдаан 15 цаг 20 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

